
Alhamdulillah Buletin Galeri Seni Merbok kembali dengan Edisi “Versatility” bagi bulan 

Januari hingga Oktober 2023. Pembelajaran secara bersemuka telah dijalankan semula. 

Sesi hybrid juga telah dikelolakan oleh Universiti Teknologi MARA bagi memenuhi 

keperluan university seiring dengan keperluan semasa.  Oleh yang demikian, Galeri Seni 

Merbok, Kolej Pengajian Seni Kreatif UiTM Cawangan Kedah telah menerima banyak 

jemputan bagi mempergiatkan lagi pendedahan program-pragram di dalam Kolej 

Pengajian Seni Kreatif di UiTM Kedah serta Batik Merbok. 

Sehubungan dengan itu, Kolej Pangajian Seni Kreatif, UiTM Cawangan Kedah turut serta 

dalam program-program terutama berbentuk ilmiah, penglibatan akademik yang 

mendapat anugerah di dalam pertandingan bertaraf antarabangsa dan terus maju 

dalam mencari ruang bagi memperkasakan Kolej Pangajian Seni Kreatif.

Diharap agar Kolej ini beroleh kejayaan yang berterusan di masa-masa akan datang 

dan semoga bahan penerbitan ini mampu dimanfaatkan oleh seluruh warga kampus 

UiTM Cawangan Kedah.





Batik Merbok telah menyahut saranan kerajaan, Jabatan Pendidikan Tinggi KPT 
yang merangka program Semarak Siswa Madani di seluruh Universiti Awam dalam 
matlamat untuk menjadikan ketampakan universiti sebagai satu agen transformasi dan 
pembangunan sosio masyarakat yang memanfaatkan komuniti setempat.

Dalam program yang diadakan pada 16 Julai 2023 Bertempat di Dewan Kampung 
Bujang, Kedah, Batik Merbok memperkenalkan 4 aktiviti kepada Komuniti Kampung 
iaitu Aktiviti tie & dye (ikat celup), aktiviti lakaran, mencanting batik dan mewarna 
batik secara berkumpulan. 

“Apa itu Batik” telah memberi satu pengenalan tentang sejarah batik yang rata-rata 
generasi muda kurang arif dan kurang menghargai seni batik. Justeru itu, dengan
 program yang diadakan ini, masyarakat dapat mendekati secara bertulis, melakar, 
merekod dan seterusnya menjadi tatapan umum. Ia juga bertujuan memupuk 
generasi akan datang faham setiap unsur yang dipamerkan ini adalah pemangkin yang kaya 
dengan pelbagai tafsiran dan kepentingan budaya.

Selain itu, objektif Batik Merbok melaksanakan aktiviti adalah bertujuan untuk 
mengukur kebolehan untuk membezakan apa itu warna panas, warna sejuk dan warna 
komplimentari. Ia juga dapat mempelajari kemahiran untuk menggabungkan 
kombinasi warna yang bersesuaian, menghasilkan reka corak dalam teknik pembuatan 
seterusnya dapat melegakan tekanan ‘Stress relief”.

Hasil pembelajaran dari bengkel ini, peserta dapat mempelajari pelbagai bentuk 
pembuatan batik yang boleh diketengahkan terutamanya dalam bentuk penjanaan 
pendapatan masyarakat setempat sekaligus mengekalkan nilai-nilai sejarah seni.

